
Impian Yang Tidak Kesampaian 
12 Januari 2024M/ 30 Jamadil Akhir 1445H 

SIDANG JUMAAT RAHIMAKUMULLAH, 

 Saya berpesan kepada diri saya dan menyeru hadirin yang dikasihi 

sekalian, marilah sama-sama kita meningkatkan ketakwaan kepada Allah 

dengan bersungguh-sungguh melaksanakan segala suruhan-Nya dan 

meninggalkan segala larangan-Nya. Mudah-mudahan kita beroleh kejayaan 

serta kebahagiaan di dunia dan di akhirat. 

 Selain itu, khatib juga ingin mengingatkan sidang hadirin sekalian agar 

memberi fokus dan mendengar dengan teliti khutbah Jumaat ini. Janganlah 

leka bermain gajet, tidur dengan sengaja atau berbual-bual kerana 

perbuatan-perbuatan tersebut bertentang dengan adab mendengar 

khutbah. Khutbah yang ingin disampaikan hari ini bertajuk “Impian Yang 

Tidak Kesampaian.” 

SIDANG JUMAAT YANG DIRAHMATI ALLAH, 

Pernahkah kita melalui situasi impian dalam kehidupan yang belum 

tercapai? Adakah kita pernah melalui keinginan yang terhalang? Situasi 

tersebut pasti menyebabkan kekecewaan menimpa diri dan menyebabkan 

perasaan hati dan jiwa yang tidak tenteram. 

Kadangkala dalam kehidupan di dunia ini, ada cita-cita yang tidak 

sempat untuk dicapai atau impian yang tidak kesampaian. Impian untuk 

melihat kejayaan anak, perniagaan yang berjaya atau sebarang bentuk 

impian yang mungkin pernah kecundang. Situasi tersebut seringkali berlaku 

dalam detik dan saat meniti kehidupan. 

Demikian aturan Allah  yang perlu dilalui oleh hamba-Nya 

dengan penuh kesabaran. Hakikatnya, kejayaan bukanlah sesuatu yang 

mudah dan indah, seindah angan-angan dan impian. Apa yang diidamkan 

pasti memerlukan masa, usaha dan tenaga bagi mencapainya. 

Kekecewaan akibat kegagalan, mungkin akan mengakibatkan 

kemurungan, penyakit atau kehilangan keyakinan diri. Bahkan lebih buruk ia 

berkahir dengan membunuh diri. Nauzubillah! 

MUSLIMIN RAHIMAKUMULLAH, 

Perlu diingat bahawa, semua keinginan di dunia merupakan impian 

yang mampu dicapai dengan usaha berterusan. Namun, ada impian yang 

mustahil untuk dicapai oleh sesiapa sahaja walaupun dengan apa sahaja 

usaha yang dilakukan. Ya, itulah impian seorang pendosa di akhirat nanti! 

Di dalam al-Quran terdapat golongan yang merayu pada Hari Kiamat 

agar impiannya ditunaikan. Malangnya rayuan mereka tidak akan 

diendahkan oleh Allah . Siapa golongan yang malang tersebut? 

Apakah impian mereka? Menjawab persoalan ini mimbar menyenaraikan 

golongan tersebut berserta impian masing-masing seperti berikut: 

Pertama: Golongan yang mengimpikan untuk menjadi tanah. 

Firman Allah dalam surah an-Naba’ ayat 40: 

َٰلَيۡتَنِِ كُن  مَتۡ يدََاهُ وَيَقُولُ ٱلۡكََفرُِ يَ نذَرۡنََٰكُمۡ عَذَابٗا قَريِبٗا يوَۡمَ ينَظُرُ ٱلمَۡرۡءُ مَا قَدَّ
َ
َۢا   إنَِّآ أ َٰبَ  ٤٠تُ ترَُ

Maksudnya: “Sesungguhnya Kami telah peringatkan kepadamu yakni orang 

kafir tentang azab yang dekat, pada hari manusia melihat apa-apa yang 

telah diusahakannya dan orang kafir berkata, “Alangkah baiknya jika aku 

menjadi tanah (supaya aku tidak dibangkitkan untuk dihitung amalku dan 

menerima balasan)” 

Berkata Imam As-Sa’di dalam tafsirnya, orang kafir akan mengimpikan 

agar mereka menjadi debu tanah di saat mereka melihat azab yang pedih. 

Dengan demikian dosa dan pahala mereka tidak akan dihitung. Demikian 

impian golongan pertama lantaran melihat azab Allah di akhirat. 

Kedua: Golongan yang mengimpikan tidak diberi kitab (rekod amalan). 

Firman Allah  di dalam surah al-Haqqah ayat 25: 

وتَ كتََِٰبيَِهۡ   
ُ
وتَِِ كتََِٰبَهُۥ بشِِمَالِِۦِ فَيَقُولُ يََٰلَيۡتَنِِ لمَۡ أ

ُ
ا مَنۡ أ مَّ

َ
 ٢٥وَأ

Maksudnya: “Dan adapun orang yang menerima kitab amalannya dengan 

tangan kirinya, maka dia akan berkata (dengan sesalnya), “Alangkah 

baiknya kalau aku tidak diberikan kitab amalanku.” 

Menurut Dr. Wahbah Az-Zuhaili di dalam Tafsir Al-Munir, di akhirat 

kelak si pendosa akan mengimpikan; “Alangkah baiknya buku ini tidak 

diberikan padaku, alangkah baiknya semua amalan aku tidak dibentangkan 

kepadaku”. Nada penyesalan tanpa kesudahan, lantaran takut kepada 

bayangan dosa yang pernah dilakukan semasa hidup di dunia. 

Ketiga: Golongan yang mengimpikan agar mengikut jalan Rasul di dunia. 

Firman Allah di dalam surah al-Furqan ayat 27: 

ذَۡتُ مَعَ ٱلرَّسُولِ سَبيِلٗٗ    َٰ يدََيهِۡ يَقُولُ يََٰلَيۡتَنِِ ٱتََّّ المُِ عََلَ  ٢٧وَيَوۡمَ يَعَضُّ ٱلظَّ

Maksudnya: “Dan (ingatlah pada hari ketika) orang zalim menggigit kedua-

dua tangannya (marahkan dirinya sendiri) seraya berkata, “Alangkah 

baiknya kalau aku (di dunia dahulu) mengambil jalan yang benar bersama-

sama Rasul.” 

Golongan ini menyesal apabila impian mereka untuk mengikut semua 

ajaran Rasul di dunia tidak dapat dilaksanakan. Penyesalan tersebut 

mendorong penzalim menjadi resah gelisah dan tanpa sedar mula menggigit 

tangannya sendiri. Darah dan sakit tidak lagi difikirkan kerana 

mengenangkan penyesalan dan azab yang lebih besar menantinya. 

Keempat: Golongan yang mengimpikan teman soleh. 

Al-Quran menukilkan dalam surah al-Furqan ayat 28: 

ذِۡ فلَُٗناً خَليِلٗٗ    تََّّ
َ
َٰوَيۡلتََََٰ لََۡتَنِِ لمَۡ أ  ٢٨يَ

Maksudnya: “Wahai Tuhan, Celakalah aku! Kalaulah dahulu aku tidak 

menjadikan si fulan itu sebagai teman akrabku!” 

Itulah kekesalan golongan terakhir. Kesal kerana tersalah memilih 

rakan di dunia. Kegagalan memilih teman yang soleh akan membawa 

seseorang jauh dari ajaran yang dibawa Rasul. Jauh dari kebenaran. Hidup 

lalai tanpa pedoman dan panduan. 

MUSLIMIN RAHIMAKUMULLAH, 

Demikian antara empat impian yang mustahil dikabulkan Allah 

 di akhirat. Tiada belas kasihan mahupun rundingan. Ketetapan 

Allah telah menjadi ketentuan. Oleh itu, mengambil semangat tahun baru 

dan bulan Rejab yang bakal menjelang ini, ayuh kita segerakan persiapan di 

dunia agar tidak menempa penyesalan di akhirat. 

Biarlah kesusahan, kepayahan dan liku kekecewaan yang telah kita 

harungi selama di dunia, mengakhiri episod kesedihan selama ini. Jangan 

biarkan ia berterusan. Buka lembaran baru bagi membina kualiti kehidupan 

akhirat yang lebih bermakna. Tinggalkan kehidupan yang penuh dengan 

kelalaian dan tipu daya. Tinggalkan rakan yang sering mengajak ke arah 

dosa dan kesilapan. Sebuah hadis qudsi Riwayat Imam At-Tirmizi boleh 

dijadikan motivasi. Di dalam hadis ini Rasulullah  bersabda yang 

bermaksud: 

Allahtelah berfirman: “Wahai anak Adam! Setiap kali engkau 

memohon dan mengharap kepada-Ku, Aku tetap mengampunimu atas 

segala dosa yang engkau lakukan, dan Aku tidak peduli. Wahai anak Adam! 

Andai dosa-dosamu sampai setinggi langit, kemudian engkau memohon 

ampun kepada-Ku, nescaya Aku akan mengampuninya. Wahai anak Adam! 

Andai engkau datang kepada-Ku dengan dosa sepenuh bumi, kemudian 

engkau menemui-Ku, sedang engkau tiada menyekutukan Aku dengan 

sesuatu pun, nescaya Aku akan datang kepadamu dengan ampunan 

sepenuh bumi pula.” 

MUSLIMIN YANG DIRAHMATI ALLAH, 

Sebagai kesimpulan, mimbar menggariskan tiga intipati seperti berikut: 

Pertama: Hayatilah kehidupan yang selari dengan ajaran Islam yang 

sempurna kerana di situlah kejayaan dan kebahagiaan sebenar seorang 

hamba. 



 
  2024  ير جنواخطبة بولن 

  8 | P a g e  
 

Kedua: Berusahalah menjauhi segala dosa dan maksiat agar hidup sentiasa 

mendapat hidayah Allah . 

Ketiga: Berusahalah melazimi majlis ilmu agar kita sedar tentang 

kepentingan membuat persiapan bagi kehidupan akhirat yang kekal abadi. 

Firman Allah dalam surah Ibrahim ayat 44: 

 ِ
جَلٖ قَرِيبٖ نُّّ

َ
رۡنآَ إلََِٰٓ أ ِ خ 

َ
ِينَ ظَلَمُواْ رَبَّنَآ أ تيِهِمُ ٱلۡعَذَابُ فَيَقُولُ ٱلََّّ

ۡ

َ
بۡ  وَأ

وَ لمَۡ تكَُونوُٓاْ أ

َ
َۗ أ  ٤٤دَعۡوَتكََ وَنتََّبعِِ ٱلرُّسُلَ

Maksudnya: “Dan berikanlah amaran (wahai Muhammad) kepada manusia 

bahawa pada hari (ketika) azab datang kepada mereka, maka berkatalah 

orang yang zalim, “Wahai Tuhan kami, berilah kami kesempatan (kembali ke 

dunia) walaupun sebentar, nescaya kami akan mematuhi seruan Engkau 

(untuk mengesakan-Mu dan mentaati perintah-Mu) dan akan mengikuti para 

rasul!” (Namun rayuan mereka akan ditolak dengan dikatakan kepada 

mereka), “Bukankah kamu telah bersumpah dahulu (semasa kamu di dunia) 

bahawa sekali-kali kamu tidak akan binasa?” 

Khutbah Kedua Bulan Januari 
2024M/ 1445H 

SIDANG JEMAAH YANG DIRAHMATI ALLAH , 

Khatib ingin mengambil kesempatan ini untuk menyeru para 

jemaah sekalian agar terus memberikan sokongan padu tanpa berbelah-

bagi kepada penduduk Palestin yang sedang dizalimi oleh Regim Zionis 

melalui serangan tanpa henti di Gaza dan Tebing Barat. 

Kita mungkin tidak mampu mengangkat senjata, tetapi kita masih 

mempunyai kekuatan daripada aspek kewangan. Infakkanlah sebahagian 

rezeki untuk membantu mereka yang ketika ini berada dalam keadaan yang 

amat menyedihkan serta menjalani kehidupan yang sukar. Selain itu, 

gunakanlah senjata paling ampuh yakni DOA. Semoga Allah 

menganugerahkan kejayaan, keselamatan dan kesejahteraan 

buat seluruh umat Islam serta rakyat Palestin khasnya. Semoga bumi 

Palestin kembali aman dan makmur di bawah rahmat Allah . 

َ
د
ْ
ع
ى
 أ

َّ
 الد
ْ
 وَ  نِ ي

ْ
 مَ  صُْ ان

ْ
  ن
َ
  صََ ن

ِّ
 الد
ْ
 ي
َ
 ،ن

 وَ 
ْ
 اخ
ُ
 مَ  لْ ذ

ْ
  ن

َ
 خ
َ
  لَ ذ

ْ
نَ مَ لَ سْ مُ ال  وَ  ،يْْ

ى
 أ
ْ
   لَ ع

ى
 مَ لَ ك

َ
 ت
َ
 إَ  ك

ى
  لِ
َ
  مَ وْ ي

ِّ
 الد
ْ
 . نِ ي

 
ه
 ال
ُ
   مَّ له

ْ
 إَ   صُْ ان

ْ
 وَ خ

َ
 ان
َ
 ن

ْ
ال نَ مَ لَ سْ مُ ا   وَ   يْْ

ْ
 مُ ال

َ
 دَ اهَ ج

ْ
 ي
َ
 وَ   ن

ْ
 سْ مُ ال

َ
 ت
ْ
نَ فَ عَ ض ي   يْْ َ

ن
 ف

َ
ف   
ى
ن طَ سْ ل وَ يْْ ي   َ

ن
 ف
ُ
  لِّ  ك

 مَ 
ى
  ،انٍ ك

ى
 ا
ه
 ل
ُ
  مَّ له

َ
 ث
ِّ
 ب

ْ
 إَ  ت

ْ
 مَ ي

َ
 ان
ُ
 وَ  مْ ه

ى
 أ
ْ
 يْ كَ السَّ  لَ زِ ن

َ
 ن
َ
ي  ة َ
ن
 ف
ُ
  ق
ُ
 وَ وَ  مْ هَ ب  َ وْ ل

ِّ
 ح
ْ
 صُ  د

ُ
 وْ ف

َ
 ف
ُ
 . مْ ه

 
 
 ا
ه
 ل
ُ
 إَ  مَّ له

َّ
 ن

َ
 وْ عُ ا ن

ُ
 بَ ذ

َ
 مَ  ك

َ
  ن

ْ
َ ال َ  وَ  ،صِ ي 

ْ
 ال
ُ
 ج
ُ
 وَ  ،نَ وْ ن

ْ
 ال
ُ
 ج
َ
امَ.  ،امَ ذ

َ
سْق

َ ْ
ءَ الْ ِّ  سَي

ْ
 وَمَن

ه
ه
،  الل

َ
عَتَك

ْ
ي ِ
َ

شَ صُْ 
َ
وَن  

َ
دَينَك  

ُّ
عَز فَيْهَ  لَمَا  مْ 

ُ
ه
ْ
ق
ِّ
وَف همَّ 

ه
 الل

َ
ن
ْ
دَي
َ
مُهت  

ً
اة
َ
د
ُ
ه مْ 

ُ
ه
ْ
عَل
ْ
اج مَّ 

مَلَ 
ْ
نَ وَاش نَ مُصْلَحَيْْ هصَالَحَيْْ

ه
 الل

َ
تَك

َ
اي
َ
،  مَّ بَعَن

ْ
ة
ى
ل
َ
لا
َ
 صَاحَبَ الج

ى
لَ
َ
 ع

َ
وْفَيْقَك

َ
 وَت

Kebawah Duli Yang Maha Mulia Seri Paduka Baginda Yang di-Pertuan 

Agong, Al-Sultan Abdullah Ri’ayatuddin Al-Mustafa Billah Shah Ibni 

Almarhum Sultan Haji Ahmad Shah Al-Musta’in Billah dan Kebawah Duli 

Yang Maha Mulia Seri Paduka Baginda Raja Permaisuri Agong, Tunku 

Azizah Aminah Maimunah Iskandariah Binti Almarhum Al-Mutawakkil 

Alallah Sultan Iskandar Al-Haj; 

ل   َٰ
َ
 وَکذ

َ
  ك

 
امَة

َ
خ
َ
ب  الف  ،صَاح 

Tuan Yang Terutama, Tun Dato’ Seri Utama Ahmad Fuzi Bin Haji Abdul 

Razak, Yang di-Pertua Negeri Pulau Pinang. 

ه
ه
ءَ  الل

َ
ا البَل

َّ
ن
َ
عْ ع

َ
ف
ْ
 وَسُوْءَ  مَّ اد

َ
ن
َ
مَح

ْ
زِلَ وَال

َ
لَ
َ
ز
ْ
ا وَال

َ
ن
ِّ
ا وَالز

َ
ب اءَ، وَالرِّ

َ
ي ءَ وَالرِّ

َ
ل
َ
اءَ وَالغ

َ
وَالوَب

 
ً
ة امَّ

َ
نَ ع دَ المُسْلَمَيْْ

َ
 سَائَرِ بَل

ْ
ن
َ
، وَع

ً
ة اصَّ

َ
ا خ

َ
ذ
َ
ا ه

َ
دَن
ى
ل
َ
 ب
ْ
ن
َ
 ع
َ
ن
َ
ط
َ
ا وَمَا ب

َ
ه
ْ
رَ مَن

َ
ه
ى
ِ مَا ظ

ن َ الفَي 

 العى 
َّ
ا رَب

َ
. ي نَ مَيْْ

ى
 ال

 

ارِ. 
َّ
 الن

َ
اب

َ
ذ
َ
ا ع
َ
 وَقَن

ً
ة
َ
سَن

َ
ي الآخَرَةَ ح َ

ن
 وَف

ً
ة
َ
سَن

َ
يَا ح

ْ
ن
ُّ
ي الد َ

ن
ا ف

َ
ا آتَن

َ
ن
َّ
  رَب
 

  
َ
 عَبَاد

ه
ٱلۡفَحۡشَاءِٓ   !  الِلّ عَنِ  وَيَنۡهَََٰ  ٱلۡقُرۡبَََٰ  ذيِ  وَإِيتَايِٕٓ  وَٱلِۡۡحۡسََٰنِ  عَدۡلِ 

بٱِلۡ مُرُ 
ۡ
يأَ  َ ٱللََّّ إنَِّ 
ِۚ يعَظُِكُمۡ   رُونَ  وَٱلمُۡنكَرِ وَٱلۡۡغَِۡ رُوا  ٩٠لَعَلَّكُمۡ تذََكَّ

ُ
ك
ْ
اذ
َ
 ف

ه
    الِلّ

ُ
رُوه

ُ
ك
ْ
مْ، وَاش

ُ
رْك
ُ
ك
ْ
ذ
َ
لَيْل ي

َ
الج

مْ،
ُ
ك
ْ
زِد
َ
 نَعَمَهَ ي

ى
لَ
َ
ُ يَعۡلَمُ مَا تصَۡنَعُونَ   ع َۗ وَٱللََّّ كۡبَُ

َ
ِ أ  ٤٥وَلََِّكۡرُ ٱللََّّ

 


